
備急千金要方 

妊娠諸病第四-第九下痢 

原文 

治妊娠下痢方︰  

人參 黃芩 酸石榴皮（各三兩） 櫸皮（四兩） 粳米（三

合）  

上五味 咀，以水七升，煮取二升半，分三服。  

又方 白楊皮一斤 咀，以水一大升，煮取二小升，分三

服。  

又方 燒中衣帶三寸為末，服之。  

又方 羊脂如棋子大十枚，溫酒一升，投中頓服之，日

三。  

治妊娠患濃血赤滯、魚腦白滯，腹臍絞痛，不可忍者方︰  

薤白（切，一升） 酸石榴皮 阿膠（各二兩） 黃柏（三

兩，《產寶》作黃連） 地榆（四兩）  

上五味 咀，以水七升，煮取二升半，分三服，不瘥更

作。  

治妊娠注下不止方︰  

阿膠 艾葉 酸石榴皮（各二兩）  



上三味 咀。以水七升，煮取二升，去滓納膠令烊，分

三服。  

治妊娠及產已寒熱下痢方︰  

黃連（一升） 黃柏（一斤） 梔子（二十枚）  

上三味 咀，以水五升漬一宿，煮三沸，服一升，一日

一夜令盡。嘔者加橘皮一兩，生薑二兩。亦治丈夫常痢。  

治婦人痢、欲痢輒先心痛腹脹滿，日夜五六十行方︰  

石榴皮 曲 黃柏（一作麥 ） 烏梅 川連 艾（各一兩） 

防己（二兩，一作防風）阿膠  

上十味為末，蜜和丸如梧子大，飲服二十丸，日三，漸

加至三十、四十丸。  

治婦人水泄痢方︰  

灸氣海百壯三報。 

  
 


